
ТАЪЛИМДА ИНФОРМАТИКАДАН ТЎГАРАК МАШҒУЛОТЛАРИ ВА УЛАРНИ ТАШКИЛ ЭТИШ ЙЎЛЛАРИ
Ижтимоий-иқтисодий соҳаларининг ривожланиб бориши фан, техника ва технологияларнинг замонавий ютуқларига таянган ҳолда билим, малака ва кўникмаларини ривожлантириб бориш, фикрлаш қобилиятларини юксалтиришда, ахборот-коммуникация технологиялари хизматидан мақсадли равишда самарали фойдаланиш имкониятларини оширишда энг долзарб масалалардан биридир. Яна шу билан биргаликда халқимиз олдида турган энг муҳим вазифа Мустақиллигимизнинг иқтисодий пойдеворини мустаҳкамлаб, мамлакатимизни жаҳоннинг энг илғор, ривожланган демократик давлатлари қаторидан жой олишидир. Бундай вазифаларни бажариш “Кадрлар тайёрлаш миллий модели”ни амалга оширишнинг босқичларида белгиланган, келажакдаги истиқболи эса Ўзбекистон Республикаси биринчи Президенти И.Каримов томонидан илмий асослаб берилган. Олдимизга қўйилган бундай вазифаларни амалга оширишда узлуксиз таълим системасининг барча таълим босқичининг аҳамияти кескин ортиши шубҳасиздир. Демак, Илмий техникавий тараққиёт ишлаб чиқаришнинг кўп сонли тармоқлари билан бир қаторда таълим соҳасига ҳам замонавий илғор технологияларни қўллаш зарурати “Кадрлар тайёрлаш миллий дастури” да ҳам эътироф этилди.

Таълим технологияларни қўллаш натижасида миллий ғояга содиқ, етарли интеллектуал салоҳиятга эга, илм-фаннинг замонавий ютуқлари асосида мустақил фикр юрита оладиган юқори малакали талабаларни тайёрлаш билан бирга уларнинг фаоллигини ошириш, билиш фаолиятини ва ижодий изланишларини ривожлантириш асосида фанни мукаммал ўзлаштириб олиш самарадорлигига эришиш мумкин бўлади. Таълим тизимини янгилашда энг аввало таълимнинг кенг демократлаштирилишини шунингдек, таълим тизими тараққиёт қонуниятларига жавоб бера оладиган бўлишини тушинмоқ керак. Компьютер ва ахборот технологиялари ўз фойдаланувчиларидан мулоқот учун маълум бир даражадаги махсус тайёргарликни талаб қилади. Бу тайёргарликнинг қай даражада мукаммал бўлиши мулоқотнинг сифат даражасини белгилайди. Мазкур муаммони ҳал қилиш эса, бошланғич, ўрта махсус ва олий таълим тизимидаги информатика фани ва уни ўқитиш услубиёти олдида турган энг долзарб масалалардан бирига айланиб улгурди. Информатика фани бугунги кунда дастурлаш тиллари, ахборот технологиялари, тармоқ технологиялари, ўқитиш технологиялари ва бошқа бир қатор мустақил фанларга ажралиб кетди. Бу фанларнинг ҳаммаси мантиқий жиҳатдан бир-бири билан чамбарчас боғланган бўлишига қарамай, муайян соҳани ўрганиш учун мўлжалланган.

Компьютер ёрдамида ҳал қилинадиган ҳар қандай масала учун махсус дастур ишлаб чиқиш талаб қилинади. Компьютер ёрдамида ечимини кутаётган масалалар учун “эски” дастурлаш воситалари ёрдамида дастурлар ишлаб чиқиш иқтисодий жиҳатдан ўзини қопламаслиги ҳамда дастур ишлаб чиқиш жараёнининг мураккаблиги янги дастурлаш тилларига бўлган эҳтиёжни юзага келтиради. Бу масала тажрибали дастурчилар ёки дастурчи гуруҳлар томонидан ҳал қилинади. Бугунги кунда маълумотларни ифодалаш шакли, тузилмаси ва ишлаш тамойиллари аввалгиларидан бутунлай фарқ қилиб, имкониятлари жуда ҳам бой бўлган янги дастурлаш тиллари шаклланди ва аввалгиларига нисбатан бир қатор афзалликларга эга бўлган янги версиялар ҳисобига ривожланиб бормоқда. 
Таниқли психологик олим М.Шюрернинг эътироф этишича, “Инсон онги янги билимларни ўзлаштиришда “абстракт ва мантиқий умумлаштириб идрок қилиш” хусусиятлари асосида амалга оширади. Демак, ўқитувчи томонидан берилаётган билим педагогик технология асосидаги кўргазмали, яъни образ - ҳаракат - тушунча - мантиқ – умумлаштириш. Демак, билим беришнинг янада самарадорлигини оширишда педагогик технологик усуллар ёрдамида нафақат маълумотларини узатамиз, балки ўқувчи психик билиш жараёнлари, яъни ўқувчининг сезгиси, идроки, тафаккури, хотираси, хаёли, нутқи ва диққати самарадорлигини янада жонлантирамиз. Натижада, ўқувчи ўқитувчи томонидан берилаётган билимлар моҳиятини тўғри, аниқ ва ишончлилик асосида осон ўзлаштиради.

Таълимда фандан ўқувчининг фан асосларини мустаҳкам ва чуқур ўзлаштиришга бўлган қизиқишлари ва эҳтиёжларини ривожлантириш, ўзлаштирилган билимларни амалиётда қўллаш, касбга йўналтиришни амалга ошириш, қўшимча адабиётлар устида мустақил ишлаш кўникмаларни шакллантириш, интернет тизими ёрдамида ахборот излаш, олиш ва қайта ишлашни ўргатиш мақсадида ўқитиш жараёнининг янги шакли қўшимча машғулотларни ташкил этиш мақсадга мувофиқдир. Бугунги кунда компютер сингари техник воситалардан хусусан, компютерларнинг мантиқий фикрлай олиш қобилиятига эга бўлган авлоди ишлаб чиқаришда тадбиқ этилмоқда. Масалан: дастур билан бошқариладиган дастгоҳлар, инсон учун ҳавфли соҳаларда компютерга асосланган роботлар, атом электростанциялари ёки кимёвий корхоналардаги техник таъминот бунга мисол бўла олади. Ҳатто космик кемалар ҳам компютер техникаси ва махсус дастурлар билан бошқарилади. Ёшларимизда компютерда ишлаш кўникмаси шаклланиб бўлган. Комптер билан ҳақиқий “мулоқотга” киришиш учун унинг “тил”ини билиш керак. Бирор нарсани компютерда ҳал қилиш учун, аввало, унинг алгоритмини тузиб, сўнг бу алгоритмни компютер тушунадиган қонун-қоидалар асосида ёзиш керак. Бу ёзув дастур деб аталади. Дастур тузиш жараёни дастурлаш асослари, дастурлаш тиллари, амалий дастурлаш сирлари билан танишадилар.
Бошқа фанлардаги тўгараклар каби“Ёш дастурчи” тўгарагининг ташкил этилиши ўзига хос ютуқларга эришишга замин бўлади. Аввалом бор тўгарак- ўқувчиларда дастурлаш тиллари, уларни ўрнатиш, дастур тузиш ва натижа олиш бўйича тегишли кўникмалар ҳосил қилади. Тўгаракнинг вазифаси - дастурлаш тиллари, уларнинг турлари, уларнинг имкониятларини, уларни ўрнатиш тартибини, дастурлардан фойдаланиш сирлари, дастурлаш тиллари муҳитида дастур тузиш ва натижа олишни ўргатишдан иборат.  
Қўшимча машғулотларнинг самарадорлигини ошириш учун ўқитувчи ўқувчиларнинг билиш фаолиятини фаоллаштирадиган, мантиқий, мустақил ва ижодий фикр юритиш кўникмаларни ривожлантиришга имкон берадиган ўқитиш методлари, ахборот коммуникацион технология воситалари ва ахборот-таълим ресурсларидан фойдаланиш тавсия этилади. Бевосита информатика фанидан дастурлаш тилларини ўрганишга, веб-саҳифалар тайёрлашга, тақдимот слайдлари яратиш сирларини ўрганишга йўналтирилган қўшимча машғулотлар ташкил этиш мумкин. Қўшимча машғулотларда ўқувчилар томонидан асосий дарс жараёнида эгаллаган билим, кўникма ва малакаларини янада кенгроқ эгаллашлари учун имконият яратилган. Қўшимча машғулотлар учун тавсия этилаётган йўналишларни белгилаш жараёнида амалдаги дастурни тўлақонли бажариш, айрим қийин ўзлаштирилаётган мавзуларни кенгайтириб ўқитишга алоҳида эътибор қаратилади.
Информатика бўйича тўгарак бу фаол ва натижавий дарсдан ташқари машғулотлардан бири. Тўгарак асосида ихтиёрийлик тамойили ётади. Баъзида яхши ўзлаштирмаган ўқувчилар тўгаракка қатнашишга хоҳиш билдирадилар ва унда яхши натижаларга эришадилар. Фақат бундай ўқувчиларга эътибор бериб қараш ва уларнинг информатикага бўлган қизиқишларини мустаҳкамлашга ҳаракат қилиш керак. Тўгарак ишини икки йўналишга ажратса бўлади. Биринчиси, асосан, фикрлашни ривожлантиришга ва информатикага бўлган бошланғич қизиқишни шакллантиришга йўналтирилган. Иккинчиси, «Информатика» фани бўйича билимларни чуқурлаштириш ва янги дастурлаш тилларини ўрганиш. 
Ўқитиш методлари мактабнинг фақат таълими эмас, балки тарбиявий мақсадларга эришишда ҳам муҳим воситадир. Ишонарли ҳикоя, исботловчи суҳбат, ўқув мунозаралари ўқувчиларда барқарор эътиқод, юксак ахлоқ, миллий мафкурани таркиб топтиришда муҳим ҳисса қўшади. Кўргазмали методлар - ўқувчиларга ҳаётда тезгина ўз ўрнини топишга ёрдам беради. Амалий методлар – ўқувчи ёшларни касб танлашга, ўқувчиларда жамиятимиз равнақи учун меҳнат қилиш эҳтиёжини таркиб топтиришни янги даражага кўтаради. Муаммоли изланиш методлари – шахснинг ижод қилиш хусусиятини ривожлантиришга ёрдам беради. Ўқитишнинг методик маданиятини ошириш мактабларимизнинг ислоҳат илгари сурган вазифаларини ҳал қилишга, унинг ўсиб келаётган ёш авлод фаол ўқийдиган, астойдил меҳнат қиладиган, етук инсон бўлиб камол топадиган мактабга айланишга ёрдам беради.
Қўшимча машғулотнинг асосий мақсади ўқувчилардаги фанга бўлган қизиқишни ривожлантириш, уларнинг дарсда олган билимларини тўлдирувчи билим, малака ва кўникмалар билан қуроллантиришдан иборат. Ўтказиладиган қўшимча дарс машғулотлари асосий дарс жараёнида эгалланган билимларни кенгайтириш ва чуқурлаштиришга қаратилган бўлиши лозим. Шундагина қўшимча машғулотлар дарс машғулотларининг мантиқий давоми бўлиб хизмат қила олади.

